
DIREKTIVA 2011/98/BE E PARLAMENTIT EVROPIAN DHE E KËSHILLIT, DATË 13 DHJETOR 2011, "PËR PROCEDURËN E VETME TË APLIKIMIT PËR NJË LEJE TË VETME PËR SHTETASIT E VENDEVE TË TRETA PËR TË PUNUAR DHE QËNDRUAR NË TERRITORIN E NJË SHTETI ANËTAR DHE PËR NJË GRUP TË PËRBASHKËT TË DREJTASH PËR PUNËTORËT E VENDEVE TË TRETA QË QËNDROJNË NË MËNYRË TË LIGJSHME NË NJË SHTET ANËTAR"

	Projektligj “Për të Huajt”
Shkalla e përafrimit: e pjesshme


	1
	2
	3
	4
	5
	6
	7

	Neni
	Teksti
	Referenca
	Neni
	Teksti
	Përputhshmëria
	Shënime


	Në këtë kolonë shënohet vetëm numri i nenit të instrumentit të acquis së BE-së që përafrohet ose i paragrafit apo nënparagrafit.
	Në këtë kolonë shënohet teksti i nenit që i korrespondon numri në kolonën e parë. Sipas rastit, çdo nen mund të copëzohet në paragrafë apo nënparagrafë, duke vendosur secilin në një rresht të veçantë.
	Në rastin kur projektaktet që përafrohen janë më shumë se një, atëherë ato numërtohen dhe në këtë kolonë shënohet numri përkatës i referencës
	Në këtë kolonë shënohet numri i nenit të projektaktit
	Në këtë kolonë shënohet teksti i nenit, ose i pjesëve të nenit, që i korrespondon numri në kolonën e katërt dhe që ka përafruar kërkesat e nenit të acquis së BE-së në kolonën e dytë. 

	Në këtë kolonë shënohet shkalla e përafrimit për çdo nen të veçantë.
	Në këtë kolonë jepen shënime në lidhje me shkallën e përafrimit. Kur përafrimi nuk është i plotë, jepen arsyet dhe afatet se kur do të bëhet përafrimi i plotë.

	Neni 1
	Objekti: Kjo direktivë përcakton:

a) një procedurë të vetme aplikimi për lëshimin e një leje të vetme për shtetasit e vendeve të treta që të qëndrojnë për qëllime pune në territorin e një shteti anëtar, me qëllim thjeshtimin e procedurave për pranimin e tyre dhe lehtësimin e kontrollit të statusit të tyre; dhe

b) një grup të përbashkët të drejtash për punëtorët e vendeve të treta që qëndrojnë në mënyrë të ligjshme në një shtet anëtar, pavarësisht qëllimit për të cilin janë pranuar fillimisht në territorin e shtetit anëtar, bazuar në trajtimin e barabartë me shtetasit e shteti anëtar.

Kjo direktivë nuk cenon kompetencat e shteteve anëtare për pranimin e shtetasve të vendeve të treta në tregjet e tyre të punës.
	Projektligj

“Për të Huajt”
	Neni 3
Neni 74

Miratimi i punësimit të një të huaji
	22. “Procedurë e vetme aplikimi” është procedura e cila në bazë të një aplikimi të vetëm, të bërë nga shtetasi i huaj, ose nga punëdhënësi i tij ose i saj, leje qëndrimi dhe pune në territorin e RSH, çon në marrjen e një vendimi për atë aplikim.

23. “Leje unike”, është leja e lëshuar nga autoritetet e Republikës së Shqipërisë që lejon shtetasin e huaj të qëndrojë ligjërisht në territorin e RSH për qëllime pune.
1. Leja unike për të huajin, si punëmarrës, brenda kuotave të caktuara, lëshohet duke mbajtur parasysh zhvillimet dhe nevojat e tregut të punës në Republikën e Shqipërisë.
3. Autoritetet e kufirit dhe migracionit lëshojnë lejen unike, pasi është marrë miratimi i Agjencisë Kombëtare të Punësimit dhe Aftësive, përveç rasteve kur parashikohet ndryshe nga ky ligj, marrëveshje ndërqeveritare apo vendim të Këshillit të Ministrave.
	I plotë
	

	Neni 2
pika c
	"leje e vetme" është leja e qëndrimit e lëshuar nga autoritetet e shtetit anëtar, që lejon një shtetas të vendit të tretë të qëndrojë ligjërisht në territorin e tij për qëllime pune;
	Projektligj

“Për të Huajt”
	Neni  3
pika 23
	“Leje unike”, është leja e lëshuar nga autoritetet e Republikës së Shqipërisë që lejon shtetasin e huaj të qëndrojë ligjërisht në territorin e RSH për qëllime pune.


	I  plotë
	

	Neni 2
pika d

	 d) "procedurë e vetme aplikimi" është procedura e cila, në bazë të një aplikimi të vetëm, të bërë nga shtetasi i vendit të tretë, ose nga punëdhënësi i tij ose i saj, për autorizim qëndrimi ose punësimi në territorin e një shteti anëtar, çon në marrjen e një vendimi për atë aplikim;

 
	Projektligj

“Për të Huajt”
	Neni  3
pika 22
	“Procedurë e vetme aplikimi” është procedura e cila në bazë të një aplikimi të vetëm, të bërë nga shtetasi i huaj, ose nga punëdhënësi i tij ose i saj, leje qëndrimi dhe pune në territorin e RSH, çon në marrjen e një vendimi për atë aplikim. 


	I plotë
	

	Neni 4 
pika 1
	Aplikimi për lëshimin, ndryshimin ose rinovimin e lejes së vetme bëhet me anë të një procedure të vetme aplikimi. Shtetet anëtare vendosin nëse aplikimet për leje të vetme duhet të bëhen nga shtetasi i vendit të tretë ose nga punëdhënësi i shtetasit të vendit të tretë.
	Projektligj
“Për të Huajt”
	Neni 33
pika 1
Neni 56
pika 3
Neni 74
pikat 2 dhe 3
	I huaji, i cili ka hyrë dhe qëndron në Republikën e Shqipërisë me një vizë qëndrimi afatgjatë, të tipit “D”, ose ai që hyn pa vizë, brenda afateve të përcaktuara në këtë ligj, ose në marrëveshje ndërkombëtare, i bën një kërkesë online autoritetit vendor përgjegjës për kufirin dhe migracionin, për t’u pajisur me leje qëndrimi.
3. Kërkesa për leje unike qëndrimi për një të huaj mund të bëhet nga vetë i huaji, me qëndrim të ligjshëm në Republikën e Shqipërisë.

Aplikimi për leje unike dhe leje unike për raste të veçanta, bëhet në drejtoritë e kufirit dhe migracionit në rajonin ku kryhet aktiviteti. 

Autoritetet e kufirit dhe migracionit lëshojnë lejen unike, pasi është marrë miratimi i Agjencisë Kombëtare të Punësimit dhe Aftësive, përveç rasteve kur parashikohet ndryshe nga ky ligj, marrëveshje ndërqeveritare apo vendim të Këshillit të Ministrave. 


	I plotë
	

	Neni 5 
pikat, 1,2,3 dhe 4 
	Shtetet anëtare caktojnë autoritetin kompetent për marrjen e aplikimit dhe lëshimin e lejes së vetme.

Autoriteti kompetent miraton vendimin për aplikimin e plotë sa më shpejt të jetë e mundur dhe në çdo rast jo më vonë se katër muaj nga data në të cilën paraqitet aplikimi.

Afati kohor i përmendur në nënparagrafin e parë mund të zgjatet në rrethana përjashtimore që lidhen me kompleksitetin e shqyrtimit të aplikimit.

Kur nuk merret asnjë vendim brenda afatit të parashikuar në këtë paragraf, pasojat përcaktohen nga legjislacioni i brendshëm.

Autoriteti kompetent i njofton vendimin me shkrim aplikuesit në përputhje me procedurat e njoftimit të parashikuara në legjislacionin e brendshëm përkatës.

Nëse informacioni ose dokumentet në mbështetje të aplikimit janë të paplota, sipas kritereve të specifikuara në legjislacionin e brendshëm, autoriteti kompetent njofton aplikuesin me shkrim për informacionin ose dokumentet shtesë që nevojiten dhe cakton një afat të arsyeshëm për paraqitjen e tyre. Afati kohor i përmendur në paragrafin 2 pezullohet derisa autoriteti kompetent ose autoritetet e tjera përkatëse të kenë marrë informacionin shtesë të kërkuar. Nëse informacioni ose dokumentet shtesë nuk paraqiten brenda afatit të caktuar, autoriteti kompetent mund të refuzojë aplikimin.


	Projektligj
“Për të Huajt”
	Neni 74
pika 2
Neni 56
pika 4

Neni 35
pikat 1 dhe 2

Neni 37 
pika 3
	Aplikimi për leje unike dhe leje unike për raste të veçanta, bëhet në drejtoritë e kufirit dhe migracionit në rajonin ku kryhet aktiviteti. 

4. Shqyrtimi i kërkesës dhe lëshimi i lejes unike të qëndrimit, kur plotësohen kriteret e kërkuara nga legjislacioni në fuqi, bëhet nga 4 deri në 12 javë nga dita e aplikimit. Në momentin e aplikimit i jepet një vërtetim për pranimin e aplikimit.

1. Kundër urdhrit të refuzimit të lëshimit, të ripërtëritjes apo të anulimit të lejes së qëndrimit, i huaji ka të drejtën e ankimit administrativ tek autoriteti epror i drejtpërdrejtë i autoritetit që ka nxjerrë urdhrin, sipas afateve të përcaktuara në Kodin e Procedurave Administrative. 

2. Procedura e shqyrtimit të ankimit administrativ duhet të përfundojë brenda 30 ditëve nga data e depozitimit të ankimit administrativ. Kundër vendimit të organit epror bëhet ankim në gjykatën kompetente për çështjet administrative, sipas legjislacionit në fuqi. 
Autoritetet përgjegjëse të kufirit dhe migracionit, shqyrtojnë kërkesën për pajisjen ose ripërtëritjen e lejes së qëndrimit. Nëse gjatë pranimit të kërkesës dhe dokumentacionit të paraqitur nga i huaji rezulton se nuk përmbushen kushtet e kërkuara për pajisjen apo ripërtëritjen e lejes së qëndrimit, autoriteti rajonal për kufirin dhe migracionin, ku është depozituar kërkesa, njofton të huajin mbi mangësitë e konstatuara dhe i kërkon atij plotësimin e mangësive brenda afatit 30 ditor. Koha e shtyrjes për plotësimin e dokumentacionit shtyn afatin e procedurës së shqyrtimit dhe miratimit të lejes së qëndrimit. 


	I plotë
	

	Neni 8

Garancitë procedurale
	Arsyet për vendimin e refuzimit të aplikimit për lëshimin, ndryshimin ose rinovimin e lejes së vetme ose për vendimin e anulimit të lejes së vetme në bazë të kritereve të parashikuara nga legjislacioni i brendshëm ose i BE-së jepen në një njoftim me shkrim.

Vendimi që refuzon aplikimin për lëshimin, ndryshimin, rinovimin ose që anulon lejen e vetme është i hapur ndaj oponencës ligjore në shtetin anëtar përkatës, në përputhje me legjislacionin e brendshëm. Në njoftimin me shkrim të përmendur në paragrafin 1 specifikohet gjykata dhe autoriteti administrativ ku personi përkatës mund të depozitojë një apelim dhe afati kohor i depozitimit të tij.

Aplikimi mund të konsiderohet i papranueshëm për shkak të kuotës së pranimit të shtetasve të vendeve të treta që vijnë për t’u punësuar dhe, për këtë arsye, nuk duhet të përpunohen.
	Projektligj

“Për të Huajt”
	Neni 72

Neni 73
Ankimi kundër urdhrit të refuzimit të lëshimit, të ripërtëritjes apo të anulimit të lejes unike
Neni 74

Miratimi i punësimit të një të huaji
	4. Procedura e lëshimit, e refuzimit të lëshimit, e ripërtëritjes, apo e anulimit të lejes së qëndrimit miratohen me udhëzim të ministrit përgjegjës për rendin dhe sigurinë publike.
1. Kundër urdhrit të refuzimit të lëshimit, të ripërtëritjes apo të anulimit të lejes unike, i huaji ka të drejtën e ankimit administrativ tek autoriteti epror i drejtpërdrejtë i autoritetit që ka nxjerrë urdhrin, sipas afateve të përcaktuara në Kodin e Procedurave Administrative. 

2. Procedura e shqyrtimit të ankimit administrativ duhet të përfundojë brenda 30 ditëve nga data e depozitimit të ankimit administrativ. Kundër vendimit të organit epror bëhet ankim në gjykatën kompetente për çështjet administrative, sipas legjislacionit në fuqi. 
5.Kategoritë që marrin miratim nga Agjencia Kombëtare e Punësimit dhe Aftësive, përsa kohë që nuk parashikohet ndryshe në marrëveshje ndërshtetërore, apo akte të tjera ligjore, janë punëmarrësit, punonjësit stinor, të transferuar brenda ndërmarrjes TBN, punonjësit me kualifikim të lartë, vullnetarët, sportistët dhe shërbime kontraktuale.

6.Agjencia Kombëtar e Punësimit dhe Aftësive jep miratimin e saj nëse:

a)Aplikimi është brenda kuotave vjetore të miratuara, në zbatim të këtij ligji;

b)Punonjësit e huaj nuk janë punësuar në kushte më pak të favorshme se punonjësit shqiptarë në të njëjtin pozicion; 

c)Nga shqyrtimi i informacionit lidhur me pagat, orët e punës dhe kushtet e tjera të punësimit, ato janë në përputhje me legjislacionin shqiptar të punës. 

d)Asnjë punonjës nga kategoritë e përcaktuara në pikën më poshtë, nuk është i disponueshëm për atë vend pune.
	I plotë
	

	Neni 11

Të drejtat që rrjedhin nga leja e vetme
	Kur është lëshuar një leje e vetme në përputhje me legjislacionin e brendshëm, mbajtësi i saj, gjatë periudhës së vlefshmërisë, autorizohet të paktën:
a) të hyjë dhe të qëndrojë në shtetin anëtar që lëshon lejen e vetme, me kusht që mbajtësi të përmbushë të gjitha kushtet e pranimit në përputhje me legjislacionin e brendshëm;

b) të ketë të drejtë hyrjeje të lirë në territorin e shtetit anëtar që lëshon lejen e vetme brenda kufizimeve të parashikuara në legjislacionin e brendshëm;

c) të ushtrojë veprimtarinë e caktuar të punësimit të autorizuar sipas lejes së vetme në përputhje me legjislacionin e brendshëm;


	Projektligj

“Për të Huajt”
	Neni 6

Kritere të përgjithshme për hyrjen, daljen dhe kalimin transit
Neni 32

Llojet e lejeve të qëndrimit
Neni 82

Detyrimi për t’iu përmbajtur motivit të punësimit
	1. I huaji, i cili ka për qëllim të hyjë, të qëndrojë, të dalë, ose të kalojë transit në/nga Republika e Shqipërisë, me përjashtim të rasteve të azilkërkimit, si dhe kur me marrëveshje dy ose shumëpalëshe është përcaktuar ndryshe, duhet të paraqitet në pikën e kalimit kufitar, duke plotësuar kushtet si më poshtë:

a)  të ketë një dokument udhëtimi të njohur nga Republika e Shqipërisë, me një afat vlefshmërie të paktën 3 muaj para datës së përfundimit të qëndrimit të lejuar të ligjshëm në territor.

b) të jetë i pajisur me vizë hyrëse të vlefshme, nëse kërkohet, ose të jetë i pajisur me leje të vlefshme qëndrimi, të lëshuar nga autoriteti kompetent shqiptar, apo të lëshuar nga vende të tjera dhe të njohur nga Republika e Shqipërisë;
1. Autoriteti përgjegjës për kufirin dhe migracionin pajis me njërën nga llojet e lejeve të qëndrimit të mëposhtme të huajt, të cilët kërkojnë të qëndrojnë në Republikën e Shqipërisë për një afat më shumë se 90 ditë në 180 ditë dhe që plotësojnë kushtet e përcaktuara në këtë ligj:
b) leje qëndrimi ose leje unike e tipit “B”, e ripërtëritshme, e cila lëshohet me afat të përcaktuar dhe i jep të drejtën mbajtësit të hyjë, të qëndrojë dhe të dalë në/nga Republika e Shqipërisë brenda afateve të përcaktuara në të;
1. I huaji në Republikën e Shqipërisë ka detyrimin t’i përmbahet motivit të lëshimit të lejes unike sipas motivit të punës.

2. I huaji i pajisur me leje unike është i detyruar të njoftojë autoritetet përgjegjëse për çdo ndryshim të kushteve, mbi të cilat është lëshuar leja unike dhe të kërkojë miratimin e saj në rast se ndryshimi lidhet me:

a) emrin dhe adresën e punëdhënësit;

b) kontratën e vlefshme të punës që mbulon kohën, për të cilën është lëshuar leja unike;

c) aktivitetet e autorizuara si person i punësuar.
	I plotë
	

	Neni 13

Dispozita më të favorshme


	Kjo direktivë zbatohet pa cenuar dispozitat më të favorshme të:

a) legjislacionit të BE-së, duke përfshirë marrëveshjet dypalëshe dhe shumëpalëshe ndërmjet BE-së, ose BE-së dhe shteteve të saj anëtare nga njëra anë dhe një ose më shumë shteteve të treta nga ana tjetër; dhe

b) të marrëveshjeve dypalëshe dhe shumëpalëshe ndërmjet një ose më shumë shteteve anëtare dhe një ose më shumë vendeve të treta.


	Projektligj

“Për të Huajt”
	Neni 141

Marrëveshjet ndërkombëtare
	Marrëveshjet ndërkombëtare, të lidhura me qeveritë e shteteve të tjera, të ratifikuara me ligj, mund të parashikojnë dispozita të veçanta e më të favorshme për shtetasit e këtyre vendeve, që zbatohen reciprokisht.  
	I plotë
	

	Neni 13
Dispozita më të favorshme
	Kjo direktivë nuk cenon të drejtën e shteteve anëtare për të miratuar ose për të mbajtur dispozita më të favorshme për personat për të cilët ajo zbatohet.
	Projektligj

“Për të Huajt”
	Neni 86

Leje qëndrimit për kategori preferenciale

Regjim preferencial;

Shtetasit e Shteteve të Bashkuara të Amerikës
	1. Për shtetasit e Shteteve të Bashkuara të Amerikës zbatohet një regjim më i favorshëm, në bazë të të cilit ata qëndrojnë në Republikën e Shqipërisë të paktën 1 vit pa leje qëndrimi, si dhe leja fillestare e qëndrimit për këtë kategori mund të lëshohet për një periudhë 5 vjeçare. 

2. Shtetasit e Shteteve të Bashkuara të Amerikës, në fushën e punësimit gëzojnë të drejta të barabarta me shtetasit shqiptarë.
	I plotë
	


